
ՄԱԿ  ՓԳՀ                                                                                                                                                                                             

Միավորված ազգերի կազմակերպություն Փախստականների հարցերով գերագույն 

hանձնակատար 

Տարածումը՝ Ընդհանուր   HCR/GIP/15/11    24 հունիս 2015թ.  Բնագրի լեզուն՝ ԱՆԳԼԵՐԵՆ 

 

ՄԻՋԱԶԳԱՅԻՆ ՊԱՇՏՊԱՆՈՒԹՅԱՆ ԹԻՎ 11 ՈՒՂԵՑՈՒՅՑ  

Փախստականների կարգավիճակի Prima Facie (առերևույթ) ճանաչում  

 

ՄԱԿ ՓԳՀ-ն հրատարակում է սույն Ուղեցույցը՝ համաձայն Միավորված ազգերի 

կազմակերպության Փախստականների հարցերով գերագույն հանձնակատարի գրասենյակի 

կանոնադրությամբ սահմանված իր մանդատի, և «Փախստականների կարգավիճակի մասին» 

1951թ. Կոնվենցիայի 35-րդ հոդվածի և/կամ դրան կից 1967թ. Արձանագրության: Սույն Ուղեցույցը 

լրացնում է ՄԱԿ ՓԳՀ Փախստականի կարգավիճակը սահմանող ընթացակարգերի և 
չափանիշների Ձեռնարկը՝ համաձայն «Փախստականների կարգավիճակի մասին» 1951թ. 
Կոնվենցիայի և/կամ դրան կից 1967թ. Արձանագրության (վերահրատարակվել է Ժնևում 1992թ. 

հունվարին) և Միջազգային պաշտպանության այլ ուղեցույցները: Սույն Ուղեցույցը մշակվել է 

լայնամասշտաբ խորհրդակցությունների արդյունքում, և դրա նպատակը 

կառավարություններին, գործող իրավաբաններին, որոշում կայացնող անձանց և դատական 

մարմիններին, ինչպես նաև վերջինիս մանդատի համաձայն փախստականի կարգավիճակի 

ճանաչման գործընթացում ներգրավված ՄԱԿ ՓԳՀ աշխատակիցներին իրավական 

մեկնաբանական ուղղորդման և/կամ կառավարություններին prima facie մոտեցման կիրառման 

վերաբերյալ խորհրդատվության տրամադրումն է: ՄԱԿ ՓԳՀ Փախստականի կարգավիճակը 

սահմանող ընթացակարգերի և չափանիշների Ձեռնարկը և Միջազգային պաշտպանության 

ուղեցույցները տե՛ս հետևյալ հղումով՝ http://www.unhcr.org/refworld/docid/4f33c8d92.html:  

Ապագա ուղեցույցների վերաբերյալ հրապարակային քննարկման հրավերքը ներկայացված 

կլինի հետևյալ հղումով՝ http://www.unhcr.org/544f59896.html: 

 

 

 

 

 

 

 

 

 

 

 

 

 

 

 

 

 



I. ՆԵՐԱԾՈՒԹՅՈՒՆ 

 

1. Prima facie մոտեցումը նշանակում է Պետության կամ ՄԱԿ ՓԳՀ-ի կողմից փախստականի 

կարգավիճակի ճանաչում ծագման երկրի, իսկ քաղաքացիություն չունեցող ապաստան հայցող 

անձանց դեպքում՝ նախկին մշտական բնակության վայրի ակներև, օբյեկտիվ հանգամանքների 

հիման վրա:1 Համաձայն prima facie մոտեցման՝ վերոնշյալ հանգամանքներից փախուստի դիմող 

անձանց վտանգ է սպառնում, որի պատճառով նրանք կարող են դիտարկվել փախստականի 

սահմանման ներքո:2  

2. Չնայած prima facie մոտեցումը կարող է կիրառվել փախստականի կարգավիճակի ճանաչման 

անհատական ընթացակարգերում (տե՛ս սույն Ուղեցույցում մաս III)՝ այն առավել հաճախ 

կիրառվում է խմբակային իրավիճակներում, օրինակ այն դեպքերում, երբ անհատական 

ընթացակարգով կարգավիճակի ճանաչումը նպատակահարմար չէ, անհնարին է կամ ավելորդ է  

լայնամասշտաբ իրավիճակներում: Prima facie մոտեցումը կարող է նաև կիրառվել խմբակային 

փախուստի այլ դեպքերում, օրինակ, այն դեպքերում, երբ նման իրավիճակում հայտնված 

անձանց փախստական համարվելու փաստն ակներև է: 

3. Prima facie մոտեցման հիման վրա փախստականի կարգավիճակի ճանաչումը գործնականում 

կիրառվում է Պետությունների և ՄԱԿ ՓԳՀ-ի կողմից մոտ 60 տարի: Չնայած դրա կիրառմանը և 

այն հանգամանքին, որ աշխարհում փախստականների մեծ մասը իրենց կարգավիճակը 

ստանում են prima facie մոտեցման հիման վրա՝3 գործնականում դրանց կիրառման ընդհանուր 

չափանիշները բավական սահմանափակ կերպով են ձևակերպված: Սույն Ուղեցույցում 

պարզաբանվում է  prima facie մոտեցման կիրառման իրավական հիմքը, ինչպես նաեւ որոշ 

ընթացակարգային և ապացուցողական նշանակություն ունեցող հայեցակետեր: Դրանք 

Պետությունների և ՄԱԿ ՓԳՀ-ի կողմից հիմնական կիրառման չափանիշներն են՝ չնայած այդ 

չափանիշներից մի քանիսը (օրինակ իրավական ակտերը) կարող են կիրառվել միայն 

Պետությունների կողմից: Սույն Ուղեցույցում հիմնականում դիտարկվում է կարգավիճակի 

խմբակային ճանաչումը՝ չնայած դիտարկվում է նաև այն հարցը, թե prima facie մոտեցումն 

ինչպես կարող է կիրառվել անհատական ընթացակարգերում (մաս III, D):   

 

A. Սահմանում եւ նկարագրություն  

4. Ընդհանուր առմամբ «prima facie» եզրը նշանակում է «առաջին հայացքից»4, կամ «առերևույթ»:5 

Փախստականի կարգավիճակը սահմանող ընթացակարգերի և չափանիշների մասին ՄԱԿ ՓԳՀ 

Ձեռնարկում prima facie մոտտցման հիման վրա կարգավիճակի խմբակային ճանաչումը հետևյալ 

կերպ է սահմանվում. 

«Կարող են լինել այպիսի իրավիճակներ, երբ հանգամանքների պատճառով տեղահանվում են 

մարդկանց խմբեր, և տվյալ խմբի յուրաքանչյուր անդամ կարող է դիտարկվել որպես 

փախստական: Նման իրավիճակներում աջակցություն ցուցաբերելու անհրաժեշտությունը 

հաճախ չափազանց հրատապ է և պարզապես գործնական պատճառներով հնարավոր չի լինի 

                                                           
1 ՄԱԿ ՓԳՀ, «Փախստականների պաշտպանությունը զանգվածային ներհոսքի իրավիճակներում. Ընդհանուր պաշտպանության շրջանակներ»: 19 

փետրվար 2001թ., EC/GC/01/4, տե՛ս հետևյալ հղումով՝ http://www.unhcr.org/3ae68f3c24.html, կ. 6.  
2 Այվոր Ք. Ջեքսոն, «Փախստականի հայեցակարգը խմբակային իրավիճակներում» (Մարտինուս Նիհոֆ, 1999), կ. 3: 
3 ՄԱԿ ՓԳՀ-ի տվյալների համաձայն՝ 2012թ. 1,121,952 անձինք որպես փախստական են ճանաչվել խմբակային ընթացակարգով, իսկ 239,864 

անձինք փախստական են ճանաչվել անհատական ընթացակարգով: Խմբակային ընթացակարգով փախստական ճանաչված բոլոր անձինք որպես 

այդպիսին ճանաչվել են համաձայն prima facie մոտեցման:  
4 Ծագում է լատիներենից: «Այն դեպքում, երբ առկա են հայտարարության հիմնավորման բավարար ապացույցներ եւ որոնք ուժի մեջ են, եթե 

հայտարարությանը հակասող այլ ապացույցներ չկան:  Օսբորնի համառոտ իրավական եզրերի բառարան (10-րդ հրատարակչություն, Thomson 

Sweet & Maxwell, 2005):  
5 Օքսֆորդի անգլերեն լեզվի բառարան (1-ին հրատարակություն, 1933թ., վերատպագրվել է 1978թ., առցանց տարբերակը, տե՛ս հետևյալ հղումով՝ 

http://www.oed.com/view/Entry/151264?redirectedFrom=prima+facie#eid).  



փախստականի կարգավիճակը ճանաչել անհատական ընթացակարգով տվյալ խմբի 

յուրաքանչյուր անդամի դեպքում: Այդ պատճառով որոշվեց կիրառել փախստականի 

կարգավիճակի այսպես կոչված «խմբակային ընթացակարգով ճանաչումը», երբ խմբի 

յուրաքանչյուր անդամ համարվում է prima facie (այսինքն հակառակն ապացուցող փաստերի 

բացակայության դեպքում) փախստական»:6 

5. Փախստականի կարգավիճակը կարող է ճանաչվել prima facie մոտեցման հիման վրա՝ 

համաձայն «փախստական» եզրի ցանկացած կիրառելի սահմանման, այդ թվում.  

 

 «Փախստականների կարգավիճակի մասին» 1951թ. Կոնվենցիայի  1A(2) հոդվածը և/կամ 

դրան կից 1967թ. Արձանագրությունը (այսուհետ «1951թ. Կոնվենցիա»)7  

 Փախստականների վերաբերյալ տարածաշրջանային փաստաթղթերում ներկայացվող 

սահմանումներից մեկը;8  

 ՄԱԿ ՓԳՀ կանոնադրությունը և փախստականների վերաբերյալ մանդատը՝ մշակված 

ՄԱԿ-ի Գլխավոր ասամբլեայի իրավասության ներքո:9  

 

Փախստական եզրի տարածաշրջանային սահմանումները մշակվել են մասամբ ի պատասխան 

անձանց լայնամասշտաբ հոսքի, որոնք փախուստի են դիմում ծագման երկրի օբյեկտիվ այնպիսի 

հանգամանքներից, ինչպիսիք են օրինակ, հակամարտությունը, օկուպացիան, մարդու 

իրավունքների զանգվածային խախտումները, համընդհանուր բռնությունը կամ հասարակական 

կարգը լրջորեն խախտող իրադարձությունները, և որոնք մասնավորապես թույլ են տալիս 

ճանաչել փախստականի կարգավիճակը խմբակային ընթացակարգով: Չնայած prima facie 

մոտեցումը սովորաբար կապում են 1969թ. Աֆրիկյան միասնության կազմակերպության 

(Աֆրիկյան միասնություն) «Աֆրիկայում փախստականների հիմնախնդիրների 

առանձնահատուկ հայեցակետերը կարգավորող» կոնվենցիայում (այսուհետ «ԱՄԿ 

Կոնվենցիա»)10 ներկայացվող փախստականի սահմանման հետ՝ prima facie մոտեցումը բնորոշ չէ 

Աֆրիկային: Ցանկացած փաստաթղթի կիրառման դեպքում՝ գնահատումը հիմնվում է ծագման 

երկրում կամ նախկին մշտական բնակության վայրում ակներև, օբյեկտիվ հանգամանքների վրա, 

որոնք նախատեսվում են փախստական եզրի կիրառվող սահմանմամբ (II. A):  

6. Prima facie մոտեցումը կիրառելի է միայն փախստականի կարգավիճակի տրամադրման 

որոշումների դեպքում: Մերժելու մասին որոշումներ կայացնելու համար հարկ է իրականացնել 

անհատական գնահատում:  

 

B. Փախստականի կարգավիճակը և կիրառվող իրավունքները 

                                                           
6 ՄԱԿ ՓԳՀ, Ձեռնարկ և Ուղեցույց փախստականի կարգավիճակը սահմանող ընթացակարգերի և չափանիշների մասին՝ համաձայն 

«Փախստականների կարգավիճակի մասին» 1951թ. Կոնվենցիայի և/կամ դրան կից 1967թ. Արձանագրության, վերահրատարակվել է 2011թ. 

դեկտեմբերին, HCR/1P/4/ENG/REV.3 (այսուհետ՝ «ՄԱԿ ՓԳՀ, Ձեռնարկ»), կ. 44:  
7 Prima facie մոտեցմամբ փախստականի կարգավիճակի ճանաչումը կարող է նաև կիրառելի լինել պաղեստինցի փախստականների դեպքում՝ 

համաձայն 1951թ. Կոնվենցիայի 1D հոդվածի, այն դեպքերում, երբ ՄԱԿ-ի պաղեստինյան փախստականների օգնության և աշխատանքների 

կազմակերպման  մերձարևելյան գործակալության կողմից տրամադրվող պաշտպանությունը կամ աջակցությունը դադարեցվել է:  
8 Տե՛ս, օրինակ փախստական եզրի տարածաշրջանային ծավալուն սահմանումները Աֆրիկյան միասնության կազմակերպության (Աֆրիկյան 

միասնություն), Աֆրիկայում փախստականների հիմնախնդիրների առանձնահատուկ հայեցակետերը կարգավորող» կոնվենցիաներում 

(այսուհետ՝ «ԱՄԿ Կոնվենցիա»)8, 10 սեպտեմբեր 1969թ., h. I(2); Փախստականների մասին Կարթագենի հռչակագիր, ընդունվել է «Կենտրոնական 

Ամերիկայում, Մեքսիկայում, Պանամայում փախստականների միջազգային պաշտպանության մասին» Կոլոկվիումի ժամանակ, 22 նոյեմբեր 

1984թ. (այսուհետ՝ «Կարթագենի հռչակագիր»), Եզրակացություն III(3):  
9  ՄԱԿ ՓԳՀ, «Նշում ՄԱԿ Փախստականների հարցերով գերագույն հանձնակատարի և նրա Գրասենյակի իրավասության մասին», հոկտեմբեր 

2013թ., կ. 3, համաձայն որի ՄԱԿ ՓԳՀ-ի փախստականների վերաբերյալ մանդատը ներառում է «այն անձանց, որոնք հետապնդման, 

հակամարտության ընդհանուր բռնության կամ հասարակական կարգը լրջորեն խախտող իրադարձությունների երկյուղից իրենց ծագման երկրից 

դուրս են գտնվում և որոնք հետեւաբար միջազգային պաշտպանության կարիք ունեն»: 
10 ԱՄԿ Կոնվենցիա, հոդված 1:  



7. Prima facie մոտեցման հիման վրա փախստական ճանաչված յուրաքանչյուր անձ օգտվում է 

փախստականի կարգավիճակով նախատեսվող բոլոր արտոնություններից և կիրառելի 

կոնվենցիայով/փաստաթղթով սահմանված իրավունքներից այն երկրում, որտեղ նա 

փախստական է ճանաչվել: Փախստականի կարգավիճակի ճանաչումը prima facie մոտեցման 

հիման վրա պետք չէ շփոթել միջանկյալ կամ ժամանակավոր կարգավիճակի հետ, որի համար 

հետագայում հաստատում է անհրաժեշտ: Եթե փախստականի կարգավիճակը ճանաչվել է prima 

facie մոտեցման հիման վրա, ապա տվյալ կարգավիճակն ուժի մեջ կլինի, եթե կարգավիճակի 

դադարեցման համար պայմաններ ի հայտ չեն եկել,11 կամ  կարգավիճակը չեղյալ12 կամ այլ 

պատճառներով ուժը կորցրած չի համարվել:13  

8. Prima facie մոտեցման հիման վրա փախստականի կարգավիճակ ստացած անձանց պետք է 

պատճաշ կերպով տեղեկատվություն, ինչպես նաև իրենց կարգավիճակը հաստատող 

փաստաթղթեր տրամադրել:14 

 

C. Կիրառման կանոնները և այն իրավիճակները, երբ փախստականի կարգավիճակի ճանաչումը 

prima facie մոտեցման հիման վրա նպատակահարմար է  

9. Prima facie մոտեցումը մասնավորապես կիրառելի է փախստականների լայնամասշտաբ 

ժամանումների դեպքում: Լայնամասշտաբ ժամանումները բնորոշ են այն իրավիճակներին, երբ 

միջազգային պաշտպանության կարիք ունեցող անձինք միջազգային սահմանը հատում են 

այնպիսի քանակությամբ և այնպիսի արագությամբ, որ անհատական ընթացակարգով նրանց 

դիմումների դիտարկումն անիրագործելի է:15 

10. Prima facie մոտեցումը կարող է կիրառելի լինել նաև նման իրավիճակում հայտնված այն 

անձանց խմբերի դեպքում, որոնց ժամանումը լայնամասշտաբ չէ, բայց որոնց համար ակներև և 

ընդհանուր վտանգ է առկա: Նման իրավիճակում հատնված անձանց համար ընդհանուր 

հատկանիշ կարող է լինել, օրինակ, նրանց էթնիկ պատկանելությունը, նախկին մշտական 

բնակության վայրը, կրոնը, գենդերը, քաղաքական հայացքները կամ տարիքը կամ միաժամանակ 

վերոնշյալ հատկանիշներից մի քանիսի առկայությունը, որոնց պատճառով անձին վտանգ է 

սպառնում: 

11. Prima facie մոտեցումը կարող է կիրառվել քաղաքներում, գյուղերում, ինչպես նաև 

ճամբարներում կամ դրանցից դուրս այլ տարածքներում:  

                                                           
11 Տե՛ս ՄԱԿ ՓԳՀ, «Դադարեցման դրույթներ. Ուղեցույց դրանց կիրառման մասին», 26 ապրիլ, 1999թ., տե՛ս հետևյալ հղումով՝ 

http://www.refworld.org/cgi-bin/texis/vtx/rwmain?docid=3c06138c4, կ. 2, եւ ՄԱԿ ՓԳՀ, «Միջազգային պաշտպանության թիվ 3 ուղեցույց. 

Փախստականի կարգավիճակի դադարեցումը՝ համաձայն 1C (5) եւ (6) հոդվածների», 10 փետրվար 2003թ., HCR/GIP/03/03, տե՛ս հետևյալ հղումով՝ 

http://www.refworld.org/docid/3e50de6b4.html (այսուհետ՝ «ՄԱԿ ՓԳՀ Ուղեցույց դադարեցման մասին»), կ. 1: Տե՛ս ՄԱԿ ՓԳՀ «Միջազգային 

պաշտպանության թիվ 5 ուղեցույց. Բացառման մասին դրույթների կիրառում. «Փախստականների կարգավիճակի մասին» 1951թ. Կոնվենցիայի 1F 

հոդված», 4 սեպտեմբեր 2003թ., HCR/GIP/03/05, տե՛ս հետևյալ հղումով՝ http://www.unhcr.org/3f7d48514.html (այսուհետ՝ ՄԱԿ ՓԳՀ Բացառման 

մասին ուղեցույցի հոդված 1F), կ. 6:  
12 Տ՛ես, ՄԱԿ ՓԳՀ «Նշում փախստականի կարգավիճակի դադարեցման վերաբերյալ»,  22 նոյեմբեր 2004թ., տե՛ս հետևյալ հղումով՝ 

http://www.refworld.org/cgi-bin/texis/vtx/rwmain?docid=41a5dfd94 (այսուհետ՝ «ՄԱԿ ՓԳՀ, «Նշում կարգավիճակի դադարեցման վերաբերյալ»), կ. 1(i):  
13 Տե՛ս, ՄԱԿ ՓԳՀ, «Միջազգային պաշտպանության թիվ 5 ուղեցույց. Բացառման մասին դրույթների կիրառում. «Փախստականների 

կարգավիճակի մասին» 1951թ. Կոնվենցիայի 1F հոդված», 4 սեպտեմբեր 2003թ., HCR/GIP/03/05, տե՛ս հետևյալ հղումով՝ 

http://www.unhcr.org/3f7d48514.html (այսուհետ՝ «ՄԱԿ ՓԳՀ, Բացառման մասին ուղեցույցի 1F հոդված»), կ. 6:  
14 Գործադիր կոմիտե, Եզրակացություն թիվ 8 (XXVIII), 12 հոկտեմբեր 1977թ. փախստականի կարգավիճակի ճանաչման վերաբերյալ, տե՛ս 

հետևյալ հղումով, http://www.unhcr.org/3ae68c6e4.html, կ. (v):  
15 ՄԱԿ ՓԳՀ, «Ուղեցույց զանգվածային ներհոսքի իրավիճակներում «Փախստականների կարգավիճակի մասին» 1951թ. Կոնվենցիայի 1F հոդվածի 

բացառման դրույթների կիրառման մասին»», 7 փետրվար 2006թ., տե՛ս հետևյալ հղումով՝ http://www.refworld.org/docid/43f48c0b4.html (այսուհետ՝ 

«ՄԱԿ ՓԳՀ, Զանգվածային ներհոսքի դեպքում բացառման դրույթների կիրառման ուղեցույց»), կ. 1: «Լայնամասշտաբ տեղաշարժեր» կամ 

«լայնամասշտաբ ժամանումներ» եզրերը նախընտրելի են այս Ուղեցույցի համար, չնայած նշվում է, որ այլ Ուղեցույցներում այլ եզրեր են 

կիրառվում, ինչպես օրինակ «զանգվածային ներհոսք» եզրն է: Որոշակի չափանիշներ սահմանված չեն, որոնք թույլ կտան իրավիճակը որակել 

որպես «լայնամասշտաբ տեղաշարժ» կամ «լայնամասշտաբ ժամանում»: Տվյալ նշանակությունը կիրառվում է այն երկրի կողմից, որտեղ 

դիտարկվում է ներհոսքը՝ հաշվի առնելով այնպիսի գործոններ, ինչպիսիք են գրանցման հնարավորությունները, դեպքերի դիտարկումը և 

աջակցության տրամադրումը, ինչպես նաև ժամանումների արագությունը և դրանց ցուցանիշները օրվա կամ ամսվա կտրվածքով:  



12. Prima facie մոտեցումը հնարավոր է նպատակահարմար չլինի կիրառել վերոնշյալ բոլոր 

իրավիճակներում՝ հաշվի առնելով անվտանգության նկատառումները, իրավական կամ 

գործառնական գործոնները: Պաշտպանության այլընտրանքային միջոցները կարող են ավելի 

հարմար լինել այլ իրավիճակներում, ինչպիսիք են օրինակ ստուգման կամ այլ ընթացակարգերը,  

(օրինակ ժամանակավոր պաշտպանություն) և որոշ հանգամանքներում, կարգավիճակի 

ճանաչման անհատական ընթացակարգը:16 

 

I. ՎԵՐԼՈՒԾՈՒԹՅՈՒՆ ԸՍՏ ԷՈՒԹՅԱՆ  

A. Ակներեւ և օբյեկտիվ հանգամանքներ 

 

13. Prima facie մոտեցման հիման վրա փաստականի կարգավիճակի ճանաչումը հիմնվում է 

ծագման երկրում կամ նախկին մշտական բնակության վայրում ակներեւ եւ օբյեկտիվ 

հանգամանքների վրա, որոնք գնահատվում են հաշվի առնելով տվյալ իրավիճակում 

փախստական եզրի կիրառվող սահմանումը: 

14. Որոշելիս, թե որ փաստաթուղթը պետք է կիրառվի անձին prima facie մոտեցման հիման վրա 

փախստականի կարգավիճակի շնորհման համար՝ հարկ է նախ և առաջ դիտարկել 1951թ. 

Կոնվենցիայի չափանիշները՝ որպես փախստականների դեպքում ունիվերսալ և առաջնային 

իրավական գործիք, եթե առկա չեն այլ մոտեցման կիրառման համար այլ հիմնավորումներ:17 

15. Ինչ վերաբերում է 1951թ. ներկայացված սահմանմանը, եթե առկա են ամբողջ խմբի 

նկատմամբ իրականացվող հետապնդման ապացույցներ 1951թ. Կոնվենցիայով նախատեսված 

հիմքի հիման վրա, ապա փախստականի կարգավիճակը պետք է ճանաչվի 1951թ. Կոնվենցիայի 

համաձայն: Երկյուղի անհատական գնահատումը սովորաբար կհամարվի ավելորդ նման 

հանգամանքներում, քանի որ ակներև է, որ այն բխում է այն դեպքից կամ իրավիճակից, որոնք 

հանգեցնում են փախուստի: 

16. Ինչ վերաբերում է փախստականների տարածաշրջանային սահմանումներին, ապա անձինք 

կարող են այլընտրանքորեն կամ լրացուցիչ կերպով փախստական ճանաչվել ԱՄԿ կոնվենցիայի 

կամ Կարթագենի հռչակագրի ծավալուն սահմանումների համաձայն:18 Նման դեպքերում 

Պետությունները սովորաբար առաջնորդվում են այն իրավիճակների բնույթով, «որոնց 

պատճառով փախստականներ են առաջանում», և կիրառում են prima facie մոտեցումը:  

17. Երկրի մասին տեղեկատվությունը կարևոր դեր է խաղում ակներև հանգամանքները որոշելիս, 

որոնց հիման վրա որոշում է կայացվում անձին փախստականի կարգավիճակ տրամադրել՝ 

համաձայն prima facie մոտեցման:19 Նման տեղեկատվությունը պետք է լինի նպատակային, 

արդիական և ձեռք բերվի վստահելի աղբյուրներից: Միեւնույն ժամանակ, ծագման երկրում կամ 

նախկին մշտական բնակության վայրում իրադարձությունների բարդ բնույթը կարող է 

                                                           
16 Պաշտպանության ցանկացած այլընտրանքային միջոց կիրառվում է առանց վնաս հասցնելու պաշտպանության ռեժիմին, ինչպես սահմանվում 

է 1951 Կոնվենցիայում կամ այլ իրավական փաստաթղթերում, որոնց անդամակցում է Պետությունը: Տե՛ս II E ժամանակավոր պաշտպանության 

կամ  ժամանակավոր կացության հնարավորությունների վերաբերյալ:  
17 Տե՛ս ՄԱԿ ՓԳՀ, «Ամփոփ եզրակացություններ զինված հակամարտությունից և բռնությամբ ուղեկցվող այլ իրավիճակներից փախուստի դիմող 

անձանց միջազգային պաշտպանության վերաբերյալ; Կլոր-սեղան հանդիպում, 13 և 14 սեպտեմբեր 2012թ., Քեյփ թաուն, Հարավային Աֆրիկա», 20 

դեկտեմբեր 2012թ., կ. 6, տե՛ս հետևյալ հղումով՝ http://www.refworld.org/docid/50d32e5e2.html. Ամփոփ եզրակացություններում նշվել է, որ մի շարք 

Պետություններ տարբեր մոտեցումներ են կիրառում. որոշ Պետություններ կիրառում են առաջարկվող հաջորդական մոտեցումը, որի դեպքում 

1951թ. Կոնվենցիայում ներկայացված փախստական եզրի սահմանման չափանիշների հիման վրա գնահատումը  նախորդում է որևէ ծավալուն 

սահմանման կիրառմանը; այլ Պետություններ կիրառում են մոտեցում, որը հաշվի է առնում «փախուստի բնույթը», որի դեպքում ծագման երկրում 

ստեղծված իրավիճակը (օրինակ, զինված հակամարտությունը) հանգեցնում է նախևառաջ ծավալուն սահմանման, ոչ թե 1951թ. Կոնվենցիայում 

ներկայացված փախստական եզրի սահմանման կիրառմանը;  այլ իրավիճակներում անհրաժեշտ է կիրառել պրագմատիկ մոտեցում, որի 

դեպքում ծավալուն սահմանումը կիրառվում է արդյունավետության և հարմարավետության նկատառումներով (կ. 31): 
18 Տե՛ս սույն Ուղեցույցի կ.5:  
19 Տե՛ս հիմնականում ՄԱԿ ՓԳՀ, «Տեղեկատվություն ծագման երկրի մասին. Միջազգային համագործակցության կատարելագործմանն ընդառաջ», 

փետրվար 2004թ., տե՛ս հետևյալ հղումով՝ http://www.refworld.org/docid/403b2522a.html, կ. 14:  



հանգեցնել, համենայնդեպս ի սկզբանե, ոչ բավարար կամ հակասական տեղեկատվության: 

Հաշվի առնելով միջազգային պաշտպանության մանդատը՝ ներառյալ վերահսկողական 

գործառույթները,20 գործելու և գործողություններ իրականացնելու հնարավորությունը՝ հաճախ 

փախուստի պատճառների և շարժառիթների վերաբերյալ ՄԱԿ ՓԳՀ-ն տեղեկատվություն է ձեռք 

բերում առաջնային աղբյուրից: Արդեն երկար ժամանակ է, ինչ ՄԱԿ ՓԳՀ-ն նման 

իրավիճակներում կառավարություններին խորհուրդ է տալիս կիրառել prima facie մոտեցումը: 

Այն դեպքերում, երբ տեղեկատվությունն անորոշ է կամ իրավիճակը փոփոխական է, մինչ  prima 

facie մոտեցման կիրառումը՝ նախնական փուլերում հարկ է կիրառել պաշտպանության այլ 

միջոցներ (ինչպիսիք են օրինակ, ժամանակավոր պաշտպանությունը, տե՛ս ներքևում II. E): 

 

B. Հակառակն ապացուցող տեղեկավություն 

18. Եթե որոշում է կայացվում կիրառել prima facie մոտեցումը, ապա այն կիրառվում է տվյալ 

խմբի բոլոր անդամների նկատմամբ, եթե հակառակը վկայող այլ ապացույցներ չկան առանձին 

անձանց դեպքում: Հակառակն ապացուցող տեղեկատվությունն անձի մասին այն 

տեղեկատվությունն է, համաձայն որի անձը չպետք է համարվի փախստական, որովհետև նա 

հաստատված խմբի անդամ չէ կամ չնայած անդամ է՝ նրան չի կարելի փախստական համարել 

այլ պատճառներով (օրինակ, բացառման պատճառով): 

19. Հակառակն ապացուցող տեղեկատվությունը կարող է ներառել, բայց չսահմանափակվել 

այնպիսի տեղեկատվությամբ, որ դիմումատուն 

i. նշված ծագման երկրից կամ նախկին մշտական բնակության վայրից չէ կամ չունի տվյալ խմբին 

բնորոշող հատկանիշներ; 

ii. փախուստի չի դիմել նշված ժամանակահատվածում;  

iii. մեկնել է երկրից այլ պատճառներով, որոնց դեպքում պաշտպանություն նախատեսված չէ, 

որոնք կապ չունեն դիտարկվող իրավիճակի/դեպքի հետ և, տեղում/sur place փախստական 

ճանաչվելու հիմքեր չունի;  

iv. բնակվում է ապաստանի երկրում և իրավասու մարմինների կողմից ճանաչվում է որպես 

տվյալ քաղաքացիությամբ պայմանավորված իրավունքներ և պարտավորություններ ունեցող 

անձ ( հոդված 1E, 1951թ. Կոնվենցիա);21 

v. կարող է դիտարկվել 1951թ. հոդված 1F  բացառման դրույթների կամ համապատասխան 

տարածաշրջանային փաստաթղթերի շրջանակներում:22   

 

20. Իրավական հստակության նկատառումներով հակառակն ապացուցող ցանկացած 

տեղեկատվություն պետք է գրանցվի և գնահատվի ժամանումից հետո հնարավորինս շուտ: Նման 

տեղեկատվությունը կարող է բացահայտվել օրինակ գրանցման ընթացքում (տե՛ս ստորև III. B.): 

Երբ գրանցման ժամանակ բացահայտվում է հակառակն ապացուցող տեղեկատվությունը,  

հնարավոր է հարկ լինի սահմանել որոշակի ռազմավարություն նման դեպքերի համար: Ինչպես 

նշվում է վերևում՝ կ. 6-ում, prima facie մոտեցումը կիրառվում է միայն փախստականի 

կարգավիճակի ճանաչման համար: Փախստականի կարգավիճակի տրամադրման մերժման 

դեպքում հարկ է իրականացնել անհատական գնահատում:  

                                                           
20 Տե՛ս ՄԱԿ ՓԳՀ, «Նշում մանդատի վերաբերյալ»:  
21  ՄԱԿ ՓԳՀ, «Նշում Փախստականների կարգավիճակի մասին 1951թ. Կոնվենցիայի 1E հոդվածի մեկնաբանության վերաբերյալ», մարտ 2009թ., 

տե՛ս հետևյալ հղումով՝http://www.refworld.org/pdfid/49c3a3d12.pdf 
22ՄԱԿ ՓԳՀ, «Բացառման 1F հոդվածի կիրառման ուղեցույց»:  

http://www.refworld.org/pdfid/49c3a3d12.pdf


21.Հակառակն ապացուցող տեղեկատվությունը, որն արդեն գոյություն է ունեցել կարգավիճակի 

ճանաչման ժամանակ, կարող է բացահայտվել միայն փախստականի կարգավիճակի 

ճանաչումից հետո, և այս դեպքում սկսվում է կարգավիճակը չեղյալ համարելու ընթացակարգը:  

 

C. Ռազմիկների կամ զինված անձանց հետ կապված իրավիճակներ 

22. Հաշվի առնելով ապաստանի քաղաքացիական և մարդասիրական բնույթը՝ ռազմիկներին և 

զինված այլ անձանց հնարավոր չէ միջազգային պաշտպանություն տրամադրել, մինչ 

հաստատված չէ, որ նրանք իսկապես և մշտապես հրաժարվել են մասնակցել ռազմական կամ 

զինված գործողություններին:23 Զինված հակամարտության հետևանքով լայնամասշտաբ 

միգրացիայի համատեքստում, ռազմիկները և այլ զինված անձինք մանրամասն ստուգման 

միջոցով24 պետք է շուտ բացահայտվեն և առանձնացվեն քաղաքացիական բնակչությունից: 

Նույնիսկ եթե նրանք իսկապես հայտարարել են, որ մշտապես հրաժարվել են իրենց ռազմական 

կամ զինված գործունեությունից և այդպիսով իրավունք ունեն դիտարկվել փախստականի 

կարգավիճակի տրամադրման ընթացակարգերում, անհրաժեշտ է փախստականի կարգավիճակ 

ստանալու համար ներկայացված դիմումի համալիր անհատական ուսումնասիրություն 

իրականացնել (մասնավորապես բացառման ենթակա գործունեության մեջ ներգրավվածության  

պատճառով):25 

23. Հարկ կլինի հատուկ ընթացակարգեր կիրառել այն երեխաների համար, որոնք նախկինում 

մասնակցություն են ունեցել ռազմական գործողություններին:26 

24. Ռազմիկների ընտանիքի անդամները, որոնք քաղաքացիական բնակչության մասն են 

կազմում, կարող են prima facie մոտեցման հիման վրա փախստականի կարգավիճակ ստանալ, 

եթե հակառակն ապացուցող տեղեկություն առկա չէ:27 

 

D. Sur place/ տեղում փախստական ճանաչվելու համար ներկայացվող դիմումներ 

25. Անձինք, որոնք իրենց ծագման երկիրը կամ նախկին մշտական բնակության վայրը լքել են 

մինչ prima facie մոտեցման կիրառման համար հիմք հանդիսացած իրավիճակի/դեպքի ի հայտ 

գալը, հնարավոր է նույնպես փախստականի կարգավիճակ ստանան prima facie մոտեցման 

հիման վրա:28 Եթե անձը բնակություն է հաստատել ապաստանի երկրում և իրավասու 

մարմինների կողմից ճանաչվել է որպես տվյալ երկրի քաղաքացիությամբ պայմանավորված 

իրավունքներ եւ պարտականություններ ունեցող անձ, ապա կարող է կիրառվել 1951թ. 

Կոնվենցիայի 1E հոդվածը: (տե՛ս կ. 19):  

 

E. Կապը ժամանակավոր պաշտպանության կամ ժամանակավոր կացության հետ  

                                                           
23 Գործադիր կոմիտե, «Ապաստանի քաղաքացիական և մարդասիրական բնույթը», 8 հոկտեմբեր, 2002թ., Եզրակացություն թիվ 94 (LIII), տե՛ս 

հետևյալ հղումով՝ http://www.unhcr.org/3dafdd7c4.html, կ. (c)(vii) (այսուհետ՝ «Գործադիր կոմիտեի թիվ 94 եզրակացություն»):  
24 Տե՛ս նույն տեղում, կ. (c)(iii):   
25 ՄԱԿ ՓԳՀ, «Բացառման մասին ուղեցույցի 1F հոդված», կ. 15; վերաձևակերպվել է ՄԱԿ ՓԳՀ, «Գործառնական ուղեցույց ապաստանի 

քաղաքացիական և մարդասիրական բնույթի պահպանման վերաբերյալ», սեպտեմբեր 2006թ., տե՛ս հետևյալ հղումով՝ 

http://www.refworld.org/docid/452b9bca2.html, կ. 33 (այսուհետ՝ «ՄԱԿ ՓԳՀ, Գործառնական ուղեցույց ապաստանի քաղաքացիական և 

մարդասիրական բնույթի պահպանման վերաբերյալ»):  
26 ՄԱԿ ՓԳՀ, «Գործառնական ուղեցույց ապաստանի քաղաքացիական և մարդասիրական բնույթի պահպանման վերաբերյալ», Մաս 2J; ՄԱԿ 

ՓԳՀ, «Միջազգային պաշտպանության թիվ 8 ուղեցույց. Երեխաների՝ ապաստան տանալու համար ներկայացված դիմումները համաձայն 

«Փախստականների կարգավիճակի մասին» 1951թ. Կոնվենցիայի 1(A)2 եւ 1(F) հոդվածների և/կամ դրան կից 1967թ. Արձանագրության», 22 

դեկտեմբեր 2009թ., HCR/GIP/09/08, տե՛ս հետևյալ հղումով՝  http://www.refworld.org/docid/4b2f4f6d2.html, կ 51; ՄԱԿ ՓԳՀ, «Միջազգային 

պաշտպանության թիվ 10 ուղեցույց». Զինվորական ծառայության վերաբերյալ փախստականի կարգավիճակ ստանալու համար ներկայացված 

դիմումներ «Փախստականների կարգավիճակի մասին» 1951թ. Կոնվենցիայի 1A (2) հոդվածի և/կամ դրան կից 1967թ. Արձանագրության 

համատեքստում, 3 դեկտեմբեր 2013թ., HCR/GIP/13/10/Corr. 1, տե՛ս հետևյալ հղումով՝ http://www.refworld.org/docid/529ee33b4.html, կ. 12, 37–41:  
27 Գործադիր կոմիտեի թիվ 94եզրակացություն, կ. (c)(vi):  
28  ՄԱԿ ՓԳՀ, Ձեռնարկ, կկ. 94–96:  



26. Prima facie մոտեցմամբ ճանաչված փախստականի կարգավիճակը հարկ է տարբերակել 

ժամանակավոր պաշտպանությունից կամ ժամանակավոր կացությունից: Նման միջոցները 

երկար ժամանակ են կիրառվում որպես արտակարգ միջոց՝ ի պատասխան միջազգային 

պաշտպանության կարիք ունեցող անձանց լայնամասշտաբ տեղաշարժերի, և նախատեսում են 

պաշտպանություն չվերադարձելիությունից և պատշաճ վերաբերմունք՝ համաձայն մարդու 

իրավունքների միջազգային չափանիշների:29 Այս միջոցներն ուղղված չեն փոխարինել առկա 

պաշտպանության մեխանիզմները (ինչպիսին է փախստականի կարգավիճակի ճանաչումը prima 

facie մոտեցման հիման վրա), և հաճախ կիրառվում են Կոնվենցիային չանդամակցող 

Պետությունների կողմից կամ որպես տարածաշրջանային մոտեցում ճգնաժամային 

իրավիճակներում այն Պետությունների տարածքներում, որոնք փախստականների մասին 

համապատասխան միջազգային և տարածաշրջանային փաստաթղթերին չեն անդամակցում:30  

27. Որոշ դեպքերում կարող է նպատակահարմար լինել կիրառել ժամանակավոր 

պաշտպանության կամ ժամանակավոր կացության տարբերակը՝ որպես նախնական միջոց, մինչ 

prima facie մոտեցման կիրառումը կամ դրա ավարտին՝ նույնիսկ համապատասխան 

փաստաթղթերին անդամակցող Պետություններում: Փոփոխական կամ անցումային 

իրավիճակներում, օրինակ ճգնաժամի սկզբում, երբ տեղահանության հիմնական պատճառը և 

բնույթը հստակ չեն և հետևաբար prima facie մոտեցման հիման վրա փախստականի 

կարգավիճակը չի կարող անհապաղ ճանաչվել կամ ճգնաժամի վերջում, երբ ընթացիկ 

մեկնումների շարժառիթները հարկ լինի ավելի մանրամասն գնահատել, ժամանակավոր 

պաշտպանությունը կամ ժամանակավոր կացությունը կարող են նպատակահարմար միջոց 

լինել:31  

 

F. Դադարեցում 

28. Մինչ 1C(1)-(4) հոդվածները կիրառվում են անձանց անհատական գործողությունների հիման 

վրա, 1951թ. Կոնվենցիայի («ընդհանուր դադարեցում») 1C(5)-(6) հոդվածի «դադարեցման 

հանգամանքների» մասին դրույթները  լայնորեն կիրառվում են Պետությունների կողմից prima 

facie մոտեցման հիման վրա փախստականի կարգավիճակ ստացած անձանց նկատմամբ:32 Այս 

առումով, չնայած փախստականի կարգավիճակ ստացած անձինք, որոնք  կարող են դիտարկվել 

Ընդհանուր դադարեցման մասին հռչակագրի պայմանների ներքո, ինքնաբերաբար կորցնում են 

իրենց փախստականի կարգավիճակը դադարեցման մասին հայտարարության ուժի մեջ մտնելու 

պահից սկսած, մինչ այդ հայտարարությունը նրանց պետք է հնարավորություն ընձեռել դիմում 

ներկայացնել բացառման դրույթների կիրառման համար («բացառման ընթացակարգեր»): 

Նույնիսկ եթե կարգավիճակի տրամադրման հիմնական հանգամանքները դադարել են 

գոյություն ունենալ, որոշ փախստականներ կարող են շարունակել հետապնդման հիմնարար 

երկյուղ ունենալ նախկին կամ նոր հանգամանքների պատճառով, կամ կարող են անցյալում 

                                                           
29 ՄԱԿ ՓԳՀ, «Ուղեցույց ժամանակավոր պաշտպանության կամ ժամանակավոր պաշտպանության հնարավորությունների մասին», փետրվար 

2014թ., տե՛ս հետևյալ հղումով՝ http://www.refworld.org/docid/52fba2404.html (այսուհետ՝ «ՄԱԿ ՓԳՀ Ուղեցույց ժամանակավոր պաշտպանության 

կամ ժամանակավոր կացության մասին»): Ուղեցույցում սահմանվում է չորս իրավիճակ, որոնց դեպքում ժամանակավոր պաշտպանությունը կամ 

ժամանակավոր կացության տարբերակը կարող է տեղին լինել, կ. 9. (i) ապաստան հայցող անձանց լայնամասշտաբ ժամանումներ կամ այլ 

նմանատիպ ճգնաժամեր; (ii) սահմանների բարդ կամ խառը հատում՝ ներառյալ ժամանումները նավակով և փրկարարական դեպքերը; (iii) 

փոփոխական կամ անցումային իրավիճակներ; կամ (iv) այլ ծագման երկրում բացառիկ կամ ժամանակավոր պայմաններ, որոնք առաջացնում են 

միջազգային պաշտպանության անհրաժեշտություն ու խոչընդոտում են անվտանգ և պատշաճ վերադարձը:  
30 ՄԱԿ ՓԳՀ, «Ուղեցույց ժամանակավոր պաշտպանության կամ ժամանակավոր կացության մասին», կկ. 3 և 8:  
31 Տե՛ս նույն տեղում, կ. 9(iii):  
32 ՄԱԿ ՓԳՀ, «Դադարեցման ուղեցույց», կ. 23:  



կատարված հետապնդմամբ պայմանավորված լուրջ պատճառներ ունենալ և շարունակել 

միջազգային պաշտպանության անհրաժեշտություն ունենալ:33  

 

III. ԱՊԱՑՈՒՑՈՂԱԿԱՆ ՆՇԱՆԱԿՈՒԹՅՈՒՆ ՈՒՆԵՑՈՂ ԵՒ ԸՆԹԱՑԱԿԱՐԳԱՅԻՆ 

ՀԱՅԵՑԱԿԵՏԵՐ  

29. Prima facie մոտեցման կիրառման վերաբերյալ որոշումը հիմնվում է ապաստան տրամադրող 

երկրի համապատասխան մարմինների կամ իր մանդատի համաձայն գործող ՄԱԿ ՓԳՀ-ի 

գնահատականի վրա այն մասին, որ ծագման երկրի կամ նախկին մշտական բնակության վայրի 

ակներև, օբյեկտիվ հանգամանքները, որոնք ստիպում են անձանց լքել երկիրը (կամ մնալ մեկ այլ 

երկրում) համապատասխանում են փախստականի կիրառելի սահմանման չափանիշներին: 

Prima facie մոտեցման կիրառման սկզբում և ավարտին ՄԱԿ ՓԳՀ-ի հետ խորհրդակցությունը և 

տարածաշրջանային համաձայնեցված մոտեցումների մշակումը համարվում է ստանդարտ 

ընթացակարգ: 

 

A. Օրենսդրությամբ կանոնակարգվող որոշումներ 

30. Prima facie մոտեցումը կիրառելու մասին որոշումը պետք է կայացվի տվյալ երկրի 

օրենսդրությանը համապատասխան: Տարբեր Պետություններ տարբեր մեխանիզմներ են 

կիրառում այս մոտեցման հիման վրա փախստականի կարգավիճակը ճանաչելու համար, 

առավել հաճախ այս որոշումը կայացնում է գործադիր մարմինը, օրինակ համապատասխան 

նախարարությունը  կամ նախագահը կամ կառավարությունը: Բացի այդ, հնարավոր է նաև, որ 

նման որոշում կայացնի խորհրդարանը կամ փախստականների հարցերով վարչական մարմինը, 

որը պատասխանատու է փախստականի կարգավիճակի տրամադրման համար: Յուրաքանչյուր 

դեպքում համապատասխան մարմինը պետք է իրավական լիազորություններ ունենա նման 

որոշում կայացնելու համար: Որոշումը պետք է կայացվի որպես հրապարակված 

հայտարարություն, հրամանագիր կամ հրաման (սույն Ուղեցույցում այսուհետ՝ «Որոշում»):34 

31. Որոշման մեջ հատկապես հատկորոշվում է հետևյալը.  

i. տվյալ երկրում կիրառելի օրենսդրություն, որը  լիազորություններ է տրամադրում հայտարարել 

prima facie մոտեցման կիրառման վերաբերյալ;  

ii. 1951թ. Կոնվենցիայի դրույթի կամ տարածաշրջանային փաստաթղթի անվանումը, որի հիման 

վրա ճանաչվում է փախստականի կարգավիճակը և տվալ կարգավիճակով նախատեսվող 

իրավունքներն ու պարտավորությունները;  

iii. ծագման երկրի կամ նախկին մշտական բնակության վայրի դեպքերի/հանգամանքների 

նկարագրությունը, որոնց հիման վրա կայացվել է Որոշումը, կամ այն խմբի անդամների 

հատկանիշները, որոնց դեպքում մոտեցումը կիրառելի է;  

iv. պարբերաբար բնույթ կրող վերանայումներ և տվյալ կարգավիճակի դադարեցման 

տարբերակները:  

32. 9-10-րդ կետերում նկարագրվող երկու տարբեր իրավիճակների վերաբերյալ կայացվող 

Որոշումների օրինակները ներկայացված են որպես սույն Ուղեցույցի Ա և Բ Հավելվածներ: 

33. Համաձայն իր մանդատի՝ ՄԱԿ ՓԳՀ-ն իրավասու է անձանց փախստական ճանաչել prima 

facie մոտեցման հիման վրա: Պետությունները պարտավոր են համագործակցել ՄԱԿ ՓԳՀ-ի հետ 

                                                           
33 ՄԱԿ ՓԳՀ, «Ուղեցույց բացառման ընթացակարգերի մասին կապված Դադարեցման հռչակագրի հետ», դեկտեմբեր 2011, տե՛ս հետևյալ հղումով՝ 

http://www.refworld.org/docid/4eef5c3a2.html.  
34 Գործադիր մարմինները երբեմն որոշում են կայացրել փախստականի կարգավիճակ տրամադրել prima facie մոտեցման հիման վրա առանց 

պաշտոնական որոշման, և փոխարենը ՄԱԿ ՓԳՀ-ին տեղեկացրել են նման որոշման մասին նամակով:  Չնայած ՄԱԿ ՓԳՀ-ն ողջունում է prima 

facie մոտեցման հիման վրա փախստականի կարգավիճակի տրամադրման որոշման մասին տեղեկացված լինելու հանգամանքը, սակայն սա 

պետք է որպես հավելում ծառայի ավելի պաշտոնական ընթացակարգերի համար, որոնք նկարագրված են կկ. 30–31:  



միջազգային պաշտպանության տրամադրման և կառավարությունների և այլ համապատասխան 

դերակատարների հետ միասին փախստականների վերաբերյալ լուծումներ գտնելու իրենց 

գործառույթներն իրականացնելիս:35 

 

B. Ինքնության հաստատում և գրանցում 

34. Գրանցման հետ կապված ընթացակարգերը առանցքային դեր են խաղում prima facie 

մոտեցման կիրառման համար և խմբակային ընթացակարգերում անձանց ինքնության 

հաստատման հիմնական միջոցն են համարվում:36 Գրանցման ընթացակարգերի նպատակն է 

ապահովել անձանց ինքնության պատշաճ հաստատումը, որպեսզի նրանք կարողանան 

փախստական ճանաչվել prima facie մոտեցման հիման վրա, ինչպես նաև բացահայտել այն 

անձանց, որոնց համար հարկ կլինի իրականացնել ավելի մանրամասն ուսումնասիրություն: 

Չնայած հավաքագրման ենթակա տեղեկատվության տեսակը և ծավալը կարող է տարբեր լինել 

կախված իրավիճակներից՝37 prima facie մոտեցման կիրառման շրջանակներում գրանցման 

նպատակը անձի և նրա ընտանիքի անդամների վերաբերյալ բավարար տեղեկատվություն ձեռք 

բերելն է՝ անձի՝ տվյալ խմբին պատկանելությունը որոշելու համար: Գրանցման ընթացքում 

պետք է ներառված լինեն հարցեր, որոնց միջոցով հնարավոր կլինի բացահայտել հակառակն 

ապացուցող տեղեկատվություն, այդ թվում նաև հավանականորեն բացառման ենթակա 

անձանց:38 Գրանցումը պետք է իրականացվի ժամանումից հետո հնարավորիս շուտ:39 

35. Եթե հակառակն ապացուցող նշաններ կան, ապա լիարժեք տեղեկատվության հավաքագրման 

նպատակներով հարկ է, որպեսզի տվյալ անձինք ավելի մանրամասն գրանցման ընթացակարգ 

անցնեն: Եթե որոշակի հարցեր են մնում, ապա անհրաժեշտ է տվյալ անձի համար 

փախստականի կարգավիճակի ճանաչման ընթացակարգ իրականացնել՝ գնահատելու համար 

այնպիսի հարցեր, ինչպիսիք են արժանահավատությունը և/կամ բացառումը: Այն դեպքում, երբ 

փախստականի կարգավիճակի որոշման կանոնավոր ընթացակարգերը չեն կիրառվում, 

հակառակն ապացուցող տեղեկատվության գնահատումը հարկ է հետաձգել, սակայն այդ 

տեղեկատվությունը պետք է պատշաճ կերպով գրանցել գրանցման համակարգում:  Սա 

կհեշտացնի անձի՝ փախստականի կարգավիճակ ստանալու իրավասության կամ ավելի ուշ 

հնարավոր մերժման որոշման դիտարկումը, երբ անհատական ընթացակարգը կդռանա 

հնարավոր և/կամ նպատակահարմար: 40 Միևնույն ժամանակ տվյալ անձանց կարող է 

տրամադրվել ժամանակավոր կացության հնարավորություն: 

 

C. Որոշում prima facie մոտեցման կիրառման դադարեցման և փախստականի կարգավիճակի 

ճանաչման կանոնավոր անհատական ընթացակարգի կիրառման մասին  

36. Prima facie մոտեցումը նպատակահարմար է կիրառել այնքան ժամանակ, մինչեւ ծագման 

երկրի կամ նախկին մշտական բնակության վայրի ակներեւ հանգամանքներն արդարացնում են 

                                                           
35 ՄԱԿ ՓԳՀ, «Նշում մանդատի վերաբերյալ», կկ. 3–4: Տե՛ս 1951թ. Կոնվենցիա, հ. 35; 1967թ. Արձանագրություն, հ. II, ինչպես նաև Կարթագենի 

հռչակագիր, Եզրակացություն II(2); ԱՄԿ կոնվենցիա, հ. VIII(1); և Եվրոպական միության գործունեության պայմանագիրը, 13 դեկտեմբեր 2007թ., 

OJ C 115/47 -9.05.2008, հ. 78 (1) 1951թ. Կոնվենցիա; Ամստերդամի դաշնագրի 17 հռչակագիր, «Եվրոպական խորհրդի հիմնադրման մասին» 

պայմանագրի  հոդված 73k-ի վերաբերյալ, OJ C 340/134 of 10.11.1997; ԵԽ դիրեկտիվա 2005/85/EC անդամ պետություններում փախստականի 

կարգավիճակի տրամադրման եւ դրանից զրկելու ընթացակարգերի նվազագույն չափանիշները, OJ L 326/13 of 13.12.2005, հ. 21:  
36 Տե՛ս ՄԱԿ ՓԳՀ Գործադիր կոմիտեի եզրակացություն, «Փախստականների եւ ապաստան հայցող անձանց գրանցում», 5 հոկտեմբեր 2001թ., 

Եզրակացություն թիվ  91 (LII), տե՛ս հետևյալ հղումով՝ http://www.unhcr.org/3bd3e1d44.html, կ. (a).  
37 ՄԱԿ ՓԳՀ, «Գրանցման ձեռնարկ», սեպտեմբեր 2003թ., տե՛ս հետևյալ հղումով՝ http://www.refworld.org/docid/3f967dc14.html, կ. 21, 30, 32, 41 եւ 53 

(այսուհետ՝ «ՄԱԿ ՓԳՀ Գրանցման ձեռնարկ»): Գրանցումը անձանց պաշտպանության, փաստաթղթղթավորման ու աջակցության ցուցաբերման 

նպատակով՝ (եթե և երբ դա անհրաժեշտ է ինքնության հաստատման, նրանց վերաբերյալ տեղեկատվության գրանցման, ստուգման, թարմացման 

և ղեկավարման սիստեմատիկ մեխանիզմ է): Գրանցումը նաև սկզբնական և հիմնանար քայլ է տևական լուծումներ փնտրելու հարցում:   
38 Տե՛ս ՄԱԿ ՓԳՀ, «Ուղեցույց զանգվածային ներհոսքի դեպքում բացառման մասին», կկ. 51–53: Տե՛ս սույն Ուղեցույցի II. B:   
39 ՄԱԿ ՓԳՀ, «Գրանցման ձեռնարկ», կ. 7:  
40 Տե՛ս ՄԱԿ ՓԳՀ, «Ուղեցույց զանգվածային ներհոսքի դեպքում բացառման մասին», կկ. 54–55:  



խմբակային մոտեցման կիրառումը փախստականի կարգավիճակի ճանաչման համար: Այդ 

պատճառով prima facie մոտեցման կիրառման որոշումը հարկ է պարբերաբար վերանայել: Նույն 

կերպ անձանց հատկանիշները և նրանց փախուստի դիմելու պատճառները կարող են 

վերահսկվել պարբերաբար իրականացվող գրանցման միջոցով: 

37. Հանգամանքների փոփոխության դեպքում հարկ է հանգամանորեն ուսումնասիրել prima facie 

մոտեցման կիրառման դադարեցումը: Նման վերանայումների անհրաժեշտությունը որոշվում է 

ծագման երկրի իրավիճակով՝ հաշվի առնելով փախստականի կարգավիճակի ճանաչման 

մոտեցումների կայունությունն ու համաձայնեցվածությունը:41 

38. Ինչպես և prima facie մոտեցման հիման վրա փախստականի կարգավիճակի ճանաչման 

որոշման դեպքում, այդ մոտեցման կիրառումը դադարեցնելու մասին որոշումը կայացնում է 

ապաստան տրամադրող երկրի համապատասխան իրավասություն ունեցող մարմինը: Prima 

facie մոտեցման կիրառումը դադարեցնելու մասին որոշումը հարկ է հայտնել նույն կերպ 

(այսինքն հռչակագրի, հրամանագրի կամ հրամանի միջոցով), ինչպես prima facie մոտեցման 

կիրառման մասին որոշման մասին են հայտնել՝ նշելով մոտեցման կիրառման դադարեցման օրը: 

Նման որոշում կայացնելիս, ինչպես նաև հանրությանը իրազեկելիս՝ հարկ է նշել, որ prima facie 

մոտեցման կիրառման դադարեցումը չի ներգործում տվյալ մոտեցման շրջանակներում արդեն 

փախստականի կարգավիճակ ստացած անձանց վրա (նրանց կարգավիճակը կարող է 

դադարցվել միայն 1951թ. Կոնվենցիայի 1C հոդվածի համաձայն, տե՛ս II. F): Հավասարապես, 

նման որոշումը չի ազդում ապաստան հայցող անձանց՝ անհատական ընթացակարգերով 

ապաստան ստանալու համար դիմում ներկայացնելու իրավունքի վրա: Prima facie մոտեցման 

կիրառման դադարեցումը վկայում է այն մասին, որ ապաստանի տրամադրման համակարգը 

վերադարձել է իր նորմալ ընթացակարգերին, և փախստականի կարգավիճակ ստանալու համար 

ներկայացվող դիմումները գնահատվելու են փախստականի կարգավիճակի անհատական 

ընթացակարգերում:  

39. Prima facie մոտեցման կիրառման դադարեցման մասին որոշման օրինակը ներկայացված է 

Հավելված Գ-ում:  

 

D. Prima facie մոտեցումը անհատական ընթացակարգերի շրջանակներում 

40. Չնայած սույն Ուղեցույցի ուշադրության կենտրոնում prima facie մոտեցման կիրառումն է 

փախստականի կարգավիճակի խմբակային ճանաչման դեպքում՝ մի շարք Պետություններ prima 

facie մոտեցումը կիրառում են փախստականի կարգավիճակի ճանաչման անհատական 

ընթացակարգերում: Անհատական ընթացակարգերի համատեքստում prima facie մոտեցումը 

կարող է նաև լինել պարզեցված կամ արագացված ընթացակարգերի մաս՝  հիմնված դիմումների 

բացահայտ հիմնավորվածության կամ ներառման մասին դրույթների կիրառման ենթադրության 

վրա:42 Անհատական ընթացակարգերում prima facie մոտեցման կիրառումը դիմումատուին 

«ապացուցելի առավելություն»43 է ընձեռում՝ ճանաչելով որոշակի օբյեկտիվ փաստեր:  

Փախստականի կարգավիճակը տրամադրվելու է այն անձանց, որոնք կարող են հաստատել 

իրենց պատկանելությունը նախապես հաստատված խմբին այն դեպքում, եթե բացակայում է  

հակառակն ապացուցող տեղեկատվություն:  

41 Անհատական ընթացակարգերում prima facie մոտեցման կիրառումը առավելություններ ունի  

նաև օբյեկտիվության և արդյունավետության տեսակետից: Օբյեկտիվության տեսակետից սա 

                                                           
41 Տե՛ս ՄԱԿ ՓԳՀ, Գործադիր կոմիտեի եզրակացություն  փախստականի կարգավիճակի  արտատարածքային ազդեցության մասին, No. 12 (XXIX), 

17 հոկտեմբեր 1978թ., տե՛ս հետևյալ հղումով՝ http://www.refworld.org/docid/3ae68c4447.html, կ. (b): 
42 Սա նաև հայտնի է որպես «արագացված դրական» ընթացակարգեր կամ այլ կերպ:   
43 Այս ապացուցման առավելությունը նշվել է որպես «ապացուցողական հնարք» Ժ.Ֆ. Դյուրեի, «Prima facie մոտեցման բազմաթիվ դրսևորումները». 

Խմբակային վկայություն փախստականի կարգավիճակի ճանաչելիս (2008) 25(2) Refuge 151:  



թույլ է տալիս նույն որոշումը կայացնել նմանատիպ դեպքերում, քանի որ որոշում կայացնող 

անձինք պարտավոր են հաշվի առնել որոշակի օբյեկտիվ փաստեր՝ կապված ծագման երկրում 

կամ նախկին մշտական բնակության վայրում առկա վտանգների հետ: Արդյունավետության 

տեսակետից նման մոտեցումը հիմնականում կարող է կրճատել գործերի դիտարկման համար 

պահանջվող ժամանակը, քանի որ անձը միայն պետք է հաստատի, արդյոք (i) տվյալ ծագման 

երկրի քաղաքացի է, թե ոչ կամ քաղաքացիություն չունեցող ապաստան հայցող անձանց 

դեպքում՝ տվյալ երկրում նախկինում մշտապես բնակվել է, թե ոչ, (ii) պատկանում է տվյալ 

խմբին, թե ոչ, և/կամ (iii)  որեւէ կապ ունի դիտարկվող դեպքի/իրավիճակի որոշակի 

ժամանակահատվածի հետ, թե ոչ: 44 

 

                                                           
44 ՄԱԿ ՓԳՀ, «Նշում փախստականի կարգավիճակ ստանալու համար ներկայացվող դիմումներում ապացուցման բեռի և չափանշի վերաբերյալ», 

16 դեկտեմբեր 1998թ., տե՛ս հետևյալ հղումով՝ http://www.refworld.org/docid/3ae6b3338.html, կ. 8: 

 


